
Broj: 02-04-25971-2/23 
Sarajevo, 08.06.2023. godine 
 
 Na osnovu člana 26. i 28. stav (4) Zakona o Vladi Kantona Sarajevo („Službene novine 
Kantona Sarajevo“, broj: 36/14 - Novi prečišćeni tekst i 37/14 - Ispravka) i člana 39. Zakona o 
posredovanju u zapošljavanju i socijalnoj sigurnosti nezaposlenih osoba u Kantonu Sarajevo 
(„Službene novine Kantona Sarajevo“, broj: 4/04, 29/09 i 18/13)Vlada Kantona Sarajevo, na 12. 
sjednici održanoj 08.06.2023. godine, donijela je 
 

Z A K LJ U Č A K 
 

1. Prihvata se Program rada Javne ustanove „Služba za zapošljavanje Kantona Sarajevo“ 
Sarajevo za 2023. godinu. 

 
2. Program rada iz tačke 1. ovog zaključka dostavlja se Skupštini Kantona Sarajevo, na 

nadležno odlučivanje.  
 
 

                                                                                       P R E M I J E R 
 

Nihad Uk 
 
 
 
 
 
 
 
 
 
Dostaviti: 
1. Predsjedavajući Skupštine Kantona Sarajevo, 
2. Skupština Kantona Sarajevo, 
3. Zamjenici predsjedavajućeg Skupštine Kantona Sarajevo (3x), 
4. Premijer Kantona Sarajevo, 
5. Ministarstvo za rad, socijalnu politiku, raseljena lica i izbjeglice Kantona Sarajevo, 
6. Javna ustanova „Služba za zapošljavanje Kantona Sarajevo“ Sarajevo(putem Ministarstva za  

rad, socijalnu politiku, raseljena lica i izbjeglice Kantona Sarajevo), 
7. Evidencija, 
8. Arhiva. 



Bosna i Hercegovina
Federacija Bosne i Hercegovine

                      SKUPŠTINA KANTONA
SARAJEVO

Босна и Херцеговина
Федерација Босне и Херцеговине
СКУПШТИНА КАНТОНА 
САРАЈЕВО

Bosnia and Herzegovina
Federation of Bosnia and Herzegovina

CANTON SARAJEVO 
ASSEMBLY

Na  osnovu  člana  18.  stav  (1)  tačka  b.  Ustava  Kantona  Sarajevo  ("Službene  novine  Kantona
Sarajevo",  br.  1/96,  2/96,  3/96,  16/97,  14/00,  4/01,  28/04,  6/13  i  31/17)  i  člana  39.  Zakona o
posredovanju  u  zapošljavanju  i  socijalnoj  sigurnosti  nezaposlenih  osoba  Kantona  Sarajevo
("Službene  novine  Kantona  Sarajevo",  br.  4/04,  29/09  i  18/13),  a  u  skladu  sa  članom  117.
Poslovnika o radu Skupštine Kantona Sarajevo  ("Službene novine Kantona Sarajevo", br: 41/12-
Drugi novi prečišćeni tekst,  15/13, 47/13, 47/15, 48/16, 9/20, 14/20, 16/22 i 17/22 – Ispravka),
Skupština Kantona Sarajevo je na sjednici održanoj dana__________2023. godine, donijela

Prijedlog

 
O D L U K U

I

Daje  se  saglasnost  na  Program rada  Javne  ustanove  "Služba  za  zapošljavanje  Kantona
Sarajevo" Sarajevo za 2023. godinu.

II

Ova odluka će se objaviti u "Službenim novinama Kantona Sarajevo".

Broj:

Sarajevo, 

PREDSJEDAVAJUĆI
SKUPŠTINE KANTONA SARAJEVO

Elvedin Okerić

Adresa: Reisa Džemaludina Čauševića 1, 71 000 Sarajevo 
Tel: + 387 (0) 33 562-055, Fax:+ 387 (0) 33 562-210

Web: http://skupstina.ks.gov.ba, E-mail: skupstina@skupstina.ks.gov.ba 
1/1

http://skupstina.ks.gov.ba/


O B R A Z L O Ž E NJ E

I – PRAVNI OSNOV

            Pravni osnov za donošenje ove Odluke sadržan je u:

- članu 18. stav (1) tačka b. Ustava Kantona Sarajevo ("Službene novine Kantona Sarajevo",
br. 1/96, 2/96, 3/96, 16/97, 14/00, 4/01, 28/04, 6/13 i 31/17)
-  članu  117.  Poslovnika  o  radu  Skupštine  Kantona  Sarajevo  ("Službene  novine  Kantona
Sarajevo", br: 41/12- Drugi novi prečišćeni tekst, 15/13, 47/13, 47/15, 48/16, 9/20, 14/20,
16/22 i 17/22 – Ispravka),
- članu 39. Zakona o posredovanju u zapošljavanju i socijalnoj sigurnosti nezaposlenih osoba
u Kantonu Sarajevo ("Službene novine Kantona Sarajevo", br.: 4/04, 29/09 i 18/13) kojim je
propisano da Kantonalna služba podnosi Vladi i Skupštini Kantona  godišnji izvještaj o radu,
izvještaj o izvršenju finansijskog plana, te finansijski plan i program rada.

II – RAZLOZI ZA DONOŠENJE

Program rada Javne ustanove "Služba za zapošljavanje Kantona Sarajevo" Sarajevo za
2023. godinu (u daljem tekstu: Program rada) sačinjen je po metodologiji utvrđenoj Odlukom
o metodologiji izrade i donošenja programa rada i izvještaja o radu Vlade Kantona Sarajevo i
kantonalnih organa ("Službene novine Kantona Sarajevo" broj: 1/23 – Prečišćeni tekst).

Upravni odbor Javne ustanove "Služba za zapošljavanje Kantona Sarajevo" Sarajevo
je u skladu sa članom 27. stav 1. alineje 4.  Zakona o ustanovama ("Službeni list Republike
BiH", br. 6/92, 8/93 i 13/94) i članom 39. Zakona o posredovanju u zapošljavanju i socijalnoj
sigurnosti nezaposlenih osoba u Kantonu Sarajevo ("Službene novine Kantona Sarajevo", br.
4/04, 29/09 i 18/13), utvrdio Program rada Javne ustanove "Služba za zapošljavanje Kantona
Sarajevo" Sarajevo.
 

Ministarstvo za rad, socijalnu politiku raseljena lica i izbjeglice Kantona Sarajevo je
razmotrilo Program rada, te na isti dalo Mišljenje, koje se nalazi u prilogu materijala.

Shodno navedenom, Program rada Javne ustanove "Služba za zapošljavanje Kantona
Sarajevo" Sarajevo za 2023. godinu dostavlja se Skupštini Kantona Sarajevo na razmatranje.



Bosna i Hercegovina 
Federacija Bosne i Hercegovine 

KANTON SARAJEVO KAHTOH CAPAJEBO 
Ministarstvo za rad, socijalnu MHHHCTapCTBO 3a pa,Ei, counjaany 

Bosnia and Herzegovina 
Federation of Bosnia and Herzegovina 

CANTON SARAJEVO 
Ministry of Labour, Social Policy, Displaced 

Persons and Refugees 

Broj:13-05/1-04-23989/23 
Sarajevo, 26.05.2023. godine 

VLADA KANTONA SARAJEVO 
-0VDJE-

Predmet: Mišljenje na Program rada Javne ustanove "Služba za zapošljavanje Kantona Sarajevo" 
Sarajevo za 2023. godinu 

Ministarstvo za rad, socijalnu politiku, raseljena lica i izbjeglice je razmotrilo Program rada Javne 
ustanove "Služba za zapošljavanje Kantona Sarajevo" Sarajevo za 2023. godinu i analizirajući isti sa aspekta 
izvršavanja poslova i obaveza za koje je nadležna ova ustanova, a na bazi prezentovanih podataka, može se 
konstatirati, kako slijedi: 

Materijal je usaglašen sa odredbama Zakona o ustanovama ("Službeni list R BiH", br. 6/92, 8/93 i 
13/94), Zakonom o posredovanju u zapošljavanju i socijalnoj sigurnosti nezaposlenih osoba Kantona 
Sarajevo ("Službene novine Kantona Sarajevo", br. 4/04, 29/09 i 18/13), te važećim propisima za oblast 
djelovanja iz nadležnosti ustanove. 

Program rada Javne ustanove "Služba za zapošljavanje Kantona Sarajevo" Sarajevo za 2023. godinu 
je utvrđen od strane Upravnog odbora Ustanove, a materijal je sačinjen u skladu sa Odlukom o metodologiji 
izrade i donošenja programa rada i izvještaja o radu Vlade Kantona Sarajevo i kantonalnih organa ("Službene 
novine Kantona Sarajevo" broj 1/23), te sadrži plan kadrova za 2023. godinu. 

Ustanova će u 2023. godini nastaviti sa aktivnostima koje se odnose na praćenje efekata mjera 
aktivne politike zapošljavanja, kao i aktivnosti koje se odnose na obezbjeđenje odgovarajuće materijalne i 
socijalne sigurnosti ne zaposlenih osoba u skladu sa pozitivnim zakonskim propisima. Također, cilj 
programima aktivne politike zapošljavanja cilj je da se poboljša kvalitet i poveća konkurentnost 
nezaposlenihi osoba na tržištu rada, te osposobljavanje nezaposlenih osoba za aktivno traženje posla uz 
jačanje specifičnih vještina. 

S poštovanjem, 

Pripremila: Mirela Bajramović, stručna savjetnica 

Kontrolisao: Zoran Timarac, pomoćnik ministrice 

Dostaviti: 
1. Naslovu, 
2. A/a. 

Na osnovu Amandmana LI tačka 5. stav 3. na Ustav Republike Bosne i Hercegovine, 
Predsjedništvo, na prijedlig Vlade Republike Bosne i Hercegovine, donosi 

UREDBU SA ZAKONSKOM SNAGOM 0 USTANOVAMA 

I — OSNOVNE ODREDBE 

Član 1. 

Ustanova, u smislu ove uredbe, osniva se za obavljanje djelatnosti obrazovanja, nauke, 
kulture, fizičke kulture, zdravstva, dječije zaštite, socijalne zaštite, socijalne sigurnosti i 
drugih djelatnosti utvrdenih zakonom, ako cilj obavljanja djelatnosti nije sticanje dobiti. 
Ustanova ima svojstvo pravnog lica. 

Član 2. 

Ustanova može osnovati domaće odnosno strano pravno i fizičko lice (u daljem tekstu: 
osnivač) u svim obticima svojine. Zakonom se može utvrditi da strano i pravno i fizičko lice 
ne može osnovati ustanovu za obavljanje odreclene djelatnosti. 

Član 3. 

Za obavljanje javne službe osniva se javna ustanova. 
Pod javnom službom, u smislu ove uredbe, podrazumijeva se trajno i nesmetano obavljanje 
djelatnosti u javnom interesu Republike Bosne i Hercegovine (u daljem tekstu: Republika), 
opštine ili gradske zajednice. 
Javnu ustanovu može osnovati Skupština Republike Bosne i Hercegovine (u daljem tekstu: 
Skupština RBiH), skupština opštine, skupština gradske zajednice i vjerska zajednica, 
samostalno ili sa drugim pravnim odnosno fizičkim licem, kada nadležna skupština ocijeni da 
za njeno osnivanje postoji javni interes. 

Član 4. 

Radnici ostvaruju svoja prava u ustanovi, u skladu sa zakonom, kolektivnim ugovorom 
pravilima ustanove. 

II OSNIVANJE USTANOVE 

Č1an 5. 

Ustanova se može osnovati ako su ispunjeni uslovi za osnivanje i početak rada ustanove, u 
skladu sa zakonom. 
Sredstva za ispunjenje uslova iz stava 1. ovog člana obezbjeduje osnivač. 

Član 6. 

Osnivač donosi akt o osnivanju ustanove. 
Akt o osnivanju ustanove sadrži: 



Direktor ustanove ne može biti član upravnog odbora. 
Broj članova upravnog odbora bliže se određuje pravilima ustanove, u skladu sa zakonom ili 
aktom o osnivanju ustanove. 

Član 26. 

Osnivač odnosno vlada RBiH, izvršni organ opštine ili izvršni organ gradske zajednice može 
razriješiti predsjednika i člana upravnog odbora i prije vremena za koje je imenovan, ako 
utvrdi da je odgovoran za neuspješan ili nezakonit rad ustanove, na njegov lični zahtjev i u 
drugim slučajevima utvrđenim zakonom i pravilima ustanove. 

Upravi odbor: 

- donosi pravila ustanove, 
- imenuje i razrješava direktora, 
- utvrđuje planove rada i razvoja, 
- utvrđuje godišnji program rada, 
- donosi finansijski plan i usvaja godišnji obračun, 
- donosi opšti akt o unutrašnjoj organizaciji i sistematizaciji poslova i druge opšte akte u 
skladu sa zakonom i pravilima ustanove, 
- odlučuje o svim pitanjima obavljanja djelatnosti radi koji je ustanova osnovana, ako 
zakonom nije određeno da o određenim pitanjima odlučije drugi organ ustanove, 
- usmjerava, kontroliše i ocjenjuje rad direktora 
- rješava sva pitanja odnosa sa osnivačem, 
- odlučuje o korištenju sredstava preko iznosa utvrđenog pravilima ustanove, 
- odgovara osnivaču za rezultate rada ustanove, 
- odlučuje o prigovoru radnika na rješenje kojim je drugi organ određen pravilima ustanove 
odlučio o pravu, obavezi i odgovornosti radnika iz radnog odnosa, 
- podnosi osnivaču najmanje jedanput godišnje izvještaj o poslovanju ustanove, 
- vrši i druge poslove u skladu sa zakonom i pravilima ustanove. 

Zakonom se mogu bliže odrediti pitanja iz alineje 7. stava 1. 

Član 28. 

Upravni odbor donosi odluke većinom glasova svih članova, ako zakonom ili pravilima za 
odlučivanje o pojedinim pitanjima nije određena druga kvalifikovana većina. 

Član 29. 

Direktora ustanove imenuje upravni odbor na osnovu konkursa koji se objavljuje u javnim 
glasilima, uz saglasnost osnivača. 
Direktora javne ustanove imenuje i razrješava upravni odbor javne ustanove, na osnovu 
javnog konkursa, uz saglasnost Vlade RBiH, izvršnog organa opštine ili izvršnog organa 
gradske zajednice. 
Lice koje nije dobilo saglasnost za direktora od strane Vlade RBiH, izvršnog organa opštine 
ili izvršnog organa gradske zajednice, ne može na ponovnom konkursu biti imenovano za 
direktora odnosno vršioca dužnosti direktora. 

III 

Ova odluka stupa na snagu danom donošenja, a objavit će 

se u "Sluţbenim novinama Kantona Sarajevo". 

Broj 02-04-50535-30/22 

22. decembra 2022. godine 

Sarajevo 

Premijer 

Edin Forto, s. r. 

 

Na osnovu ĉlana 26. i 28. stav (2) Zakona o Vladi 

Kantona Sarajevo ("Sluţbene novine Kantona Sarajevo", broj 

36/14 - Novi preĉišćeni tekst i broj 37/14 - Ispravka) i ĉlana 56. 

stav (4) Pravila i postupaka za izradu zakona i drugih propisa 

Federacije Bosne i Hercegovine ("Sluţbene novine Federacije 

BiH", broj 71/14), Vlada Kantona Sarajevo, na 107. sjednici 

odrţanoj 22.12.2022. godine, donijela je 

ODLUKU 
O VERIFIKACIJI ODLUKE O METODOLOGIJI 

IZRADE I DONOŠENJA PROGRAMA RADA I 

IZVJEŠTAJA O RADU VLADE KANTONA SARAJEVO I 

KANTONALNIH ORGANA - PREĈIŠĆENI TEKST 

I 

(Verifikacija Odluke) 

Vlada Kantona Sarajevo verifikuje Odluku o metodologiji 

izrade i donošenja programa rada i izvještaja o radu Vlade 

Kantona Sarajevo i kantonalnih organa - Preĉišćeni tekst. 

II 

(Objava Odluke) 

Ova odluka objavit će se u "Sluţbenim novinama Kantona 

Sarajevo". 

Broj 02-04-50535-31/22 

22. decembra 2022. godine 

Sarajevo 

Premijer 

Edin Forto, s. r. 

 

Na osnovu taĉke V. Odluke o dopunama Odluke o 

metodologiji izrade i donošenja programa rada i izvještaja o 

radu Vlade Kantona Sarajevo i kantonalnih organa ("Sluţbene 

novine Kantona Sarajevo", broj 32/22) i ĉlana 4. stav 1. Uredbe 

o Uredu za zakonodavstvo Vlade Kantona Sarajevo ("Sluţbene 

novine Kantona Sarajevo", broj 7/06 - Preĉišćeni tekst). Ured 

za zakonodavstvo Vlade Kantona Sarajevo utvrdio je Preĉišćeni 

tekst Odluke o metodologiji izrade i donošenja programa rada i 

izvještaja o radu Vlade Kantona Sarajevo i kantonalnih organa, 

kako slijedi 

ODLUKA 
O METODOLOGIJI IZRADE I DONOŠENJA 

PROGRAMA RADA I IZVJEŠTAJA O RADU VLADE 

KANTONA SARAJEVO I KANTONALNIH ORGANA 

(Preĉišćeni tekst) 

I 

(Predmet Odluke) 

Ovom odlukom ureĊuje se metodologija izrade i 

donošenja godišnjih programa rada i godišnjih izvještaja o radu 

Vlade Kantona Sarajevo (u daljem tekstu: Vlada), kantonalnih 

ministarstava, samostalnih kantonalnih uprava i samostalnih 

kantonalnih upravnih organizacija i kantonalnih uprava i 

upravnih organizacija u sastavu kantonalnog ministarstva (u 

daljem tekstu: kantonalni organi). 

POGLAVLJE I - PROGRAM RADA 

II 

(Rok za donošenje godišnjeg programa rada ) 

1) Vlada donosi godišnji program rada Vlade u roku od 10 

dana od dana donošenja programa rada Skupštine Kantona 

Sarajevo (u daljem tekstu: Skupština). 

2) Rukovodilac kantonalnog organa donosi godišnji program 

rada kantonalnog organa u roku od 10 dana od dana 

donošenja programa rada Vlade. 

3) Program iz podtaĉke I) ove taĉke mora biti usaglašen sa 

programom rada Skupštine, a programi iz podtaĉke 2) ove 

taĉke moraju biti usaglašeni sa programom rada Vlade. 

III 

(Rok za pripremu i utvrĊivanje nacrta programa rada) 

1) Na osnovu nacrta programa rada kantonalnih organa. 

Vlada utvrĊuje nacrt programa rada Vlade, najkasnije do 

30. oktobra tekuće godine za sljedeću godinu i dostavlja 

ga predsjedavajućem, zamjenicima predsjedavajućeg, te 

sekretaru Skupštine. 

2) Rukovodilac kantonalnog organa predlaţe godišnji 

program rada kantonalnog organa u formi nacrta, u kojem 

predlaţe pitanja koja treba uvrstiti u program rada Vlade i 

dostavlja ga sekretaru Vlade, najkasnije do 15. oktobra 

tekuće godine za sljedeću godinu. 

3) Kantonalni organi, kao obraĊivaĉi propisa (kantonalna 

ministarstva, samostalne kantonalne uprave i samostalne 

kantonalne upravne organizacije) duţni su uz prijedlog 

godišnjeg programa rada dostaviti usaglašenu prethodnu 

procjenu uticaja zakona koji su uvršteni u prijedlog 

godišnjeg programa rada. shodno Uredbi o procjeni 

uticaja propisa u Kantonu Sarajevo ("Sluţbene novine 

Kantona Sarajevo", broj 29/22). 

4) Rukovodilac uprave i upravne organizacije u sastavu 

kantonalnog ministarstva priprema nacrt programa rada 

uprave i upravne organizacije, u kojem predlaţe pitanja 

koja treba uvrstiti u program rada ministarstva u ĉijem je 

sastavu. Vlade, odnosno Skupštine, i dostavlja ga 

ministarstvu u ĉijem je sastavu najkasnije do 30. 

septembra tekuće godine za sljedeću godinu. 

5) Rukovodilac kantonalnog organa predlaţe godišnji 

program rada u formi nacrta. 

6) U nacrt godišnjeg programa rada kantonalnog 

ministarstva uvrštavaju se i predloţena pitanja odnosno 

teme iz nacrta programa rada rukovodioca uprave i 

upravne organizacije u sastavu ministarstva i pitanja i 

teme utvrĊene u taĉki XI ove odluke. 

IV 

(UtvrĊivanje teksta prijedloga programa rada i rok za donošenje 

programa rada Vlade) 

1) Rukovodilac kantonalnog organa vrši korekcije i 

usaglašava prijedlog programa rada kantonalnog organa 

sa prijedlogom programa rada Skupštine, te dostavlja 

konaĉan tekst prijedloga programa rada Vladi, u roku od 

pet dana od dana donošenja godišnjeg programa rada 

Skupštine. 

2) Na osnovu prijedloga programa rada kantonalnih organa 

iz podtaĉke 1) ove taĉke. Vlada donosi program rada 

Vlade, u roku od 10 dana od dana donošenja godišnjeg 

programa rada Skupštine. 

V 

(Sastavni dijelovi programa rada Vlade) 

Program rada Vlade sastoji se od: 

I - Uvodnog dijela, koji sadrţi uvodne napomene vezane 

za program rada. opredjeljenja i zadatke koji proizlaze iz 

nadleţnosti Vlade utvrĊene Ustavom, zakonom i drugim 

propisima i aktima. 

II - Programskog dijela, koji sadrţi ciljeve, programe i 

aktivnosti sa definisanim okvirnim rokovima i oĉekivanim 

rezultatima. 

III - Normativnog dijela, koji sadrţi nacrte i prijedloge 

zakona i drugih propisa koje donosi: 

A. Skupština i 

B. Vlada (iskazane po navedenom redoslijedu). 

Normativni dio sadrţi: 

a) Naziv propisa, 

b) Pravni osnov za donošenje propisa. 

c) Nosilac izrade. 

d) Rok za izradu (posebno za nacrt i posebno za 

prijedlog propisa iz nadleţnosti Skupštine). 

e) Organ koji razmatra propis. 

f) Kratak sadrţaj propisa. 

g) Kratko obrazloţenje donošenja propisa. 

h) navoĊenje da li za propis postoji obaveza provoĊenja 

sveobuhvatne procjene uticaja propisa. 

IV - Tematskog dijela, koji sadrţi poslove i zadatke na 

provoĊenju zakona i utvrĊene politike, sistematizovane po 

oblastima. a koje se izraĊuju u obliku izvještaja, programa, 

analiza i informacija i dr. 

Tematski dio sadrţi: 

a) Naziv materijala (prikazati po vremenskoj 

hronologiji). 

b) Nosilac izrade. 

c) Rok za izradu. 

d) Organ koji razmatra materijal. 

e) Pravni osnov razmatranja i usvajanja materijala. 

f) Razlog za donošenje materijala. 

g) Kratak sadrţaj materijala. 

VI 

(Sastavni dijelovi programa rada kantonalnog organa) 

Program rada kantonalnog organa sadrţi, pored dijelova iz 

taĉke V ove odluke i dio V - Finansijski dio. dio VI - 

Kontinuirani poslovi i dio VII - Plan kadrova, koje utvrĊuje 

rukovodilac kantonalnog organa. 

V - Finansijski dio 

U okviru finansijskog dijela godišnjeg programa rada 

kantonalnih organa daje se pregled Budţeta kantonalnih organa 

za godinu za koju se izraĊuje program rada. Pregled se daje u 

tabeli sa budţetskim pozicijama i rasporedom sredstava u 

okviru pozicije. 

VI - Kontinuirani poslovi 

Godišnji program rada kantonalnih organa sadrţi i dio 

koji se odnosi na kontinuirane poslove koje utvrĊuju 

rukovodioci organa, odnosno ovlašteni organi, a odnose se na: 

- izvršavanje zakona i drugih propisa iz nadleţnosti 

kantonalnih organa (prvostepeno upravno rješavanje 

i obavljanje struĉnih poslova). 

- upravni nadzor nad provoĊenjem zakona i drugih 

propisa iz nadleţnosti kantonalnih organa (nadzor 

nad zakonitošću upravnih i drugih akata - 

drugostepeno upravno rješavanje, nadzor nad 

zakonitošću upravnih akata koja donose pravna lica 

s javnim ovlaštenjima i inspekcijski nadzor, ukoliko 

je isti u nadleţnosti organa). 

- drugi kontinuirani poslovi koje je bitno istaći u 

programu rada. 

VII - Plan kadrova 

Plan kadrova obuhvata utvrĊivanje potrebnih kadrova 

neophodnih za realizaciju ciljeva i rad kantonalnog organa, po 

broju, kvalifikacionoj strukturi i pozicijama na koje se 

postavljaju. 

Plan kadrova sadrţi: 

a) Sistematizovani broj radnih mjesta. 

b) Popunjeni broj radnih mjesta. 

c) Radna mjesta koja se planiraju popuniti (naziv 

radnog mjesta, planirani broj izvršilaca i potrebna 

kvalifikacija - struĉna sprema za planirano radno 

mjesto i kratko obrazloţenje potrebe za popunu). 

POGLAVLJE II - IZVJEŠTAJ O RADU 

VII 

(Podnošenje izvještaja o radu kantonalnog organa) 

Rukovodilac kantonalnog organa podnosi godišnji 

izvještaj o radu zakljuĉno sa 31. decembrom tekuće godine i 

dostavlja ga sekretaru Vlade, najkasnije do 31. januara naredne 

godine za prethodnu godinu. 

VIII 

(Sastavni dijelovi izvještaja o radu Vlade) 

Izvještaj o radu Vlade se sastoji od: 

I - Uvodnog dijela 

Ovaj dio sadrţi izvještaj o izvršenju ciljeva i zadataka koji 

proizilaze iz nadleţnosti Skupštine i Vlade i kantonalnih 

organa, utvrĊene Ustavom, zakonom i drugim propisima, kratak 

osvrt realiziranih strateških ciljeva Vlade, odnosno daje saţet 

pregled aktivnosti Vlade u smislu broja odrţanih sjednica, broja 

razmatranih i usvojenih taĉaka dnevnog reda. planiranih i 

realiziranih mjera i dr. 

U ovom dijelu potrebno je dati osvrt na najznaĉajnije 

realizirane aktivnosti planirane programom rada iz prethodne 

godine sa kratkim uvodnim napomenama i objašnjenjima 

stepena izvršenja i poštivanja rokova aktivnosti definisanih u 

akcionom planu godišnjeg programa rada Vlade. 

II - Saziva Vlade u izvještajnom periodu 

U ovom dijelu u izvještajnom periodu daje se osvrt na 

saziv Vlade, navode eventualne izmjene u sazivu Vlade u 

odnosu na prethodni izvještajni period i daje pregled saziva 

Vlade navodeći funkciju, ime i prezime i period obnašanja 

funkcije. 

III - Programskog dijela 

U okviru Programskog dijela godišnjeg izvještaja o radu 

Vlade Kantona Sarajevo daje se saţet pregled programskih 

dijelova izvještaja o radu kantonalnog organa prema resornim 

oblastima. 

IV - Normativnog dijela 

Ovaj dio sadrţi programirane propise - nacrte i prijedloge 

zakona i drugih propisa koje je donijela: 

A. Skupština i 

B. Vlada (iskazane po oblastima i po navedenom 

redoslijedu), i neprogramirane propise (nacrte i 

prijedloge zakona i drugih propisa) koje je donijela: 

A. Skupština i 

B. Vlada (iskazane po oblastima i po navedenom 

redoslijedu): 

V - Tematskog dijela 

Sadrţi programirane poslove i zadatke na provoĊenju 

zakona i utvrĊene politike, sistematizovane po oblastima a koji 

se izraĊuju u obliku izvještaja, programa, analiza i informacija i 

dr. onako kako je utvrĊeno programom rada Skupštine i Vlade 

(programirani poslovi), kao i poslove i zadatke koji su izvršeni, 

a nisu bili predviĊeni navedenim programom rada. i to iz 

nadleţnosti Skupštine i Vlade (neprogramirani poslovi). 

VI - Kapitalnih projekata 

Poseban dio godišnjeg izvještaja o radu Vlade ĉini opisan 

prikaz kapitalnih projekata u godini za koju se izraĊuje izvještaj 

o radu sa naznakom faze realizacije i iznosa sredstava. 

VII - Ocjene stanja i postignutih rezultata 

Sadrţi opisni i analitiĉki prikaz uĉinkovitosti u pogledu 

provoĊenja utvrĊene politike i izvršavanja propisa Skupštine i 

Vlade, kao i provoĊenje smjernica i naĉelnih stavova ovih 

organa i prijedlog mjera koje je neophodno preduzeti. 

VIII - Programska orijentacija 

Sadrţi programsku orijentaciju za naredni period i 

dugoroĉnu projekciju razvoja u oblasti. sa naznakom projekata 

kojima će Vlada posvetiti posebnu paţnju. 

IX 

(Sastavni dijelovi izvještaja o radu kantonalnog organa) 

Izvještaj o radu kantonalnog organa sadrţi sljedeće 

dijelove: 

I - Uvodni dio 

Uvodni dio sadrţi kratak pregled realiziranih aktivnosti 

planiranih programom rada iz prethodne godine sa kratkim 

uvodnim napomenama i objašnjenjima stepena izvršenja i 

poštivanja rokova. 

II - Programski dio 

Programski dio godišnjeg izvještaja o radu kantonalnih 

organa sadrţi osvrt na realizaciju ciljeva, programa i aktivnosti 

planiranih godišnjim programa rada. Ukoliko odreĊeni cilj. 

program ili aktivnost nije izvršen potrebno je navesti razloge 

neizvršenja. 

III - Normativni dio 

U normativnom dijelu navode se programirani propisi 

koje su izradili kantonalni organi, a donijela Vlada i Skupština 

Kantona Sarajevo, iskazano po oblastima i sa pojašnjenima 

razloga donošenja. U ovom dijelu navode se propisi za koje je 

izvršena prethodna, odnosno sveobuhvatna procjena uticaja 

propisa. TakoĊer, u ovom dijelu navode se programirani propisi 

koje su izradili kantonalni organi, a nije donijela Vlada i 

Skupština Kantona Sarajevo, uz navoĊenje razloga nedonošenja 

ili faze u kojoj se programirani poslovi nalaze (radni materijal, 

nacrt, prijedlog). U ovom dijelu navode se i neprogramirani 

poslovi i zadaci koji su izvršeni. 

IV - Tematski dio 

Tematski dio izvještaja o radu kantonalnih organa sadrţi 

opis realiziranih poslova i zadataka na provoĊenju zakona i 

utvrĊene politike, sistematizovano po oblastima. a koji su 

izraĊeni u obliku izvještaja, analiza, informacija i drugih 

dokumenata. 

V - Finansijski dio 

U okviru finansijskog dijela potrebno je dati osvrt na 

Budţet i izvršenje Budţeta kantonalnih organa za prethodnu 

godinu i predstaviti tabelarno sa budţetskim pozicijma i 

rasporedom sredstava u okviru budţetske pozicije. Ovaj dio 

sadrţi i iznos neto plaće i drugih primanja po kategorijama 

poslova. 

VI - Kapitalni projekti 

Poseban dio godišnjeg izvještaja o radu kantonalnih 

organa ĉini osvrt na kapitalne projekte u godini za koju se 

izraĊuje izvještaj o radu. U ovom dijelu je potrebno tabelarno 

prikazati sve kapitalne projekte kantonalnih organa, a zatim dati 

opis prikazanih kapitalnih projekata, sa naznakom faze 

realizacije i iznosa utrošenih sredstava. 

VII - Ocjena stanja i postignutih rezultata 

Ocjena stanja i postignutih rezultata sadrţi opisni i 

analitiĉki prikaz uporednih pokazatelja sa pregledom planirano-

izvršeno u pogledu efikasnijeg provoĊenja utvrĊene politike i 

izvršavanja propisa, analitiĉki osvrt na provoĊenje smjernica i 

naĉelnih stavova Vlade i Skupštine, te prijedlog mjera koje je 

neophodno preduzeti u narednom periodu kako bi se 

unaprijedio stepen izvršenja planiranih aktivnosti. 

VIII - Programska orijentacija 

Programska orijentacija sadrţi: 

- Programsku orijentaciju za naredni period. 

- Dugoroĉnu projekciju razvoja sa naznakom 

projekata kojima će kantonalni organi posvetiti 

posebnu paţnju. 

IX - Izvršenje kontinuiranih poslova 

U dijelu osvrta na izvršavanje planiranih kontinuiranih 

poslova potrebno je navesti sljedeće: 

- prvostepeno upravno rješavanje, u kojem je potrebno 

navesti u kojim oblastima i po kojim propisima su 

izvršeni ovi poslovi. 

- nadzor nad provoĊenjem zakona iz nadleţnosti 

kantonalnih organa, u kojem treba navesti u kojoj 

oblasti su organi vršili nadzor i po kojim propisima. 

- nadzor nad zakonitošću akata kojima se rješava u 

upravnim stvarima - drugostepeno upravno 

rješavanje, u kojem treba navesti u kojim oblastima i 

po kojim propisima su izvršeni ovi poslovi. 

- nadzor nad zakonitošću rada pravnih lica kojima su 

povjerena javna ovlaštenja, u kome treba navesti u 

kojim pravnim licima se vršio ovaj nadzor. 

- inspekcijski nadzor, ukoliko je isti u nadleţnosti tog 

organa, u kojem treba navesti u kojoj oblasti i po 

kojim zakonima se vršio inspekcijski nadzor, a koji 

treba vršiti kontinuirano. 

X - pregled unutrašnje organizacije, kadrovske i 

materijalne osposobljenosti kantonalnog organa 

U ovom dijelu daje se šematski prikaz unutrašnje 

organizacije kantonalnih organa sa osvrtom na kadrovsku i 

materijalnu osposobljenost. Naznaĉavaju se obuke i struĉna 

osposobljavanja kojima su prisustvovali zaposlenici 

kantonalnih organa, kao i provedeno kadrovsko i materijalno 

osposobljavanje u toku izvještajnog perioda. 

Na kraju se daje kratki osvrt na potrebe za kadrovskim i 

materijalnim osposobljavanjem kantonalnih organa i struĉnim 

usavršavanjem drţavnih sluţbenika i namještenika u organu. 

XI - naĉin ostvarivanja saradnje sa federalnim organima, 

drugim kantonima, općinama. Gradom Sarajevom, 

ombudsmenima, nevladinim sektorom i dr. 

Samostalne upravne organizacije izvještaj o radu i 

izvještaj o finansijskom poslovanju, podnose na naĉin i po 

metodologiji utvrĊenoj ovom odlukom, i u sluĉaju: 

- prestanka obavljanja duţnosti rukovodioca, odnosno 

organa upravljanja ili organa nadzora, za protekli 

period i 

- za drugi period, na zahtjev ministarstva. Vlade ili 

Skupštine. 

POGLAVLJE III - SHODNA PRIMJENA ODLUKE 

X 

(Shodna primjena Odluke) 

Ova odluka shodno se primjenjuje na izradu i podnošenje 

programa rada i izvještaja o radu poslovanju struĉne sluţbe 

koju osniva Vlada. 

POGLAVLJE IV - METODOLOGIJA IZRADE 

PROGRAMA RADA I IZVJEŠTAJA O RADU I 

FINANSIJSKOM POSLOVANJU KANTONALNIH 

JAVNIH USTANOVA, FONDOVA I AGENCIJA ĈIJI JE 

OSNIVAĈ KANTON SARAJEVO 

XI 

(Naĉin i rok za dostavljanje nacrta programa rada i finansijskog 

plana kantonalnih javnih ustanova, fondova i agencija ĉiji je 

osnivaĉ Kanton Sarajevo) 

1) Kantonalne javne ustanove, fondovi i agencije ĉiji je 

osnivaĉ Kanton Sarajevo (u daljem tekstu: druge 

kantonalne organizacije), nacrt programa rada. u kojem 

predlaţu i pitanja i teme koja treba uvrstiti u program rada 

Vlade, odnosno Skupštine, dostavljaju resornom 

ministarstvu, najkasnije do 30. septembra tekuće godine 

za slijedeću godinu. 

2) Agencije ĉiji je osnivaĉ Kanton Sarajevo (u daljem tekstu: 

agencije) nacrt programa rada. u kojem predlaţu i pitanja i 

teme koja treba uvrstiti u program rada Vlade, odnosno 

Skupštine, dostavljaju Vladi, najkasnije do 30. septembra 

tekuće godine za slijedeću godinu. 

3) Ukoliko su druge kantonalne organizacije predloţile 

pitanja i teme koja treba uvrstiti u program rada Vlade, 

odnosno Skupštine, resorni ministar predlaţe, uz nacrt 

programa rada ministarstva, uvrštavanje tih pitanja i tema 

u program rada Vlade, odnosno Skupštine. 

4) Ukoliko su agencije predloţile pitanja i teme koja treba 

uvrstiti u program rada Vlade, odnosno Skupštine Vlada 

odluĉuje o uvrštavanju tih pitanja i tema u program rada 

Vlade, odnosno Skupštine. 

5) Nacrt finansijskog plana iz podtaĉ. I) i 2) ove taĉke 

dostavlja se u roku odreĊenom za izradu nacrta budţeta 

Kantona Sarajevo na narednu godinu. 

XII 

(Sadrţaj programa rada i izvještaja o radu i finansijskom 

poslovanju drugih kantonalnih organizacija i agencija) 

Program rada drugih kantonalnih organizacija i agencija 

sastoji se od: 

I - Uvodni dio 

Uvodni dio sadrţi opredjeljenja i zadatke koji proizilaze iz 

registrovane djelatnosti javne ustanove." 

II - Normativni dio 

Normativni dio sadrţi nacrte i prijedloge Pravila i drugih 

općih akata koja pripremaju i donose direktor, upravni odbor i 

nadzorni odbor javne ustanove u okviru svojih nadleţnosti 

utvrĊenih vaţećim zakonodavstvom, a naroĉito: 

a) Naziv propisa koji se donosi. 

b) Predlagaĉa. 

c) Organ koji donosi. 

d) Rok za izradu općeg akta (posebno za nacrt i 

posebno za prijedlog). 

e) Organ koji razmatra opći akt (Upravni odbor, 

resorno ministarstvo ili Vlada Kantona Sarajevo). 

f) Kratak sadrţaj općeg akta. 

III - Tematski dio 

Tematski dio sadrţi poslove i zadatke na provoĊenju 

programa rada i utvrĊene politike, sistematizovane po 

djelatnostima, a koje se izraĊuju u obliku projekata, programa, 

manifestacija i dr. 

Tematski dio. ukoliko je to primjenjivo u odnosu na 

djelatnost drugih kantonalnih organizacija, sadrţi: 

a) Naziv programa (projekte, premijere, reprize 

prikazati sa preciznim rokovima). 

b) Nosilac pripreme. 

c) Rok za pripremu. 

d) Organ koji razmatra. 

e) Finansijska sredstva potrebna za svaki pojedini 

projekat (premijeru ili reprizu). 

f) Kratak sadrţaj. 

IV - Kontinuirani poslovi 

Kontinuirani poslovi obuhvataju izvještaje, programe, 

analize, informacije i sl. 

Kontinuirani poslovi sadrţe: 

a) Naziv materijala (premijere, reprize prikazati sa 

preciznim rokovima). 

b) Nosilac pripreme. 

c) Rok za pripremu, 

d) Organ koji razmatra. 

e) Kratak sadrţaj. 

V - Plan kadrova 

Plan kadrova obuhvata utvrĊivanje potrebnih kadrova 

neophodnih za realizaciju ciljeva i rad drugih kantonalnih 

organizacija i agencija, po broju, kvalifikacionoj strukturi i 

pozicijama na koje se postavljaju. 

Plan kadrova sadrţi: 

a) Sistematizovani broj radnih mjesta. 

b) Popunjeni broj radnih mjesta. 

c) Radna mjesta koja se planiraju popuniti (naziv 

radnog mjesta, planirani broj izvršilaca i potrebna 

kvalifikacija - struĉna sprema za planirano radno 

mjesto i kratko obrazloţenje potrebe za popunu). 

XIII 

(Obavezni prilozi izvještaja o radu i finansijskom poslovanju 

drugih kantonalnih organizacija i agencija) 

1) Izvještaj o radu drugih kantonalnih organizacija sadrţi 

obavezne priloge: 

a) izvještaj o radu direktora/uprave. 

b) izvještaj upravnog odbora/školskog odbora. 

c) izvještaj nadzornog odbora. 

d) izvještaj o finansijskom poslovanju sa mišljenjem 

ovlaštenog revizora. 

e) izvještaj o radu umjetniĉkih savjeta ili drugih 

struĉnih organa predviĊenih osnivaĉkim aktom, u 

skladu sa posebnim zakonom. 

f) mišljenje resornog ministarstva. 

2) Izvještaj o finansijskom poslovanju sadrţi: 

a) prihode i primitke, rashode i izdatke koji su odobreni 

budţetom Kantona. 

b) ostvarene prihode i primitke, rashode i izdatke po 

analitiĉkim kontima u toku godine. 

c) poĉetno i završno stanje Jedinstvenog raĉuna 

Trezora (JRT). 

d) poĉetno i završno stanje imovine, obaveza i izvora 

vlasništva. 

e) objašnjenje odstupanja. 

f) obrasci godišnjeg obraĉuna (raĉun prihoda i rashoda, 

bilans stanja, iskaz o gotovinskim tokovima, iskaz o 

kapitalnim izdacima i finansiranju. podaci o 

zaposlenim). 

g) iznos neto plaće i drugih primanja po kategorijama 

poslova. 

h) izvještaj o javnim nabavkama sa podacima o planu 

javnih nabavki, pokretanje i tok postupka javnih 

nabavki i ugovaranje i realizacija javnih nabavki. 

3) Izvještaj o radu agencija ne sadrţi izvještaj o radu 

umjetniĉkih savjeta ili drugih struĉnih organa predviĊenih 

osnivaĉkim aktom, u skladu sa posebnim zakonom. 

4) Resorno ministarstvo, u saradnji sa javnim ustanovama iz 

oblasti obrazovanja, priprema izvještaj o radu za 

prethodnu školsku godinu sa programom rada za narednu 

školsku godinu za predškolsko i osnovno obrazovanje, 

srednje obrazovanje i visoko obrazovanje. 

XIV 

(Prestanak vaţenja ranije Odluke) 

Donošenjem Odluke o metodologiji izrade i donošenja 

programa rada i izvještaja o radu Vlade Kantona Sarajevo i 

kantonalnih organa ("Sluţbene novine Kantona Sarajevo", broj 

23/21) prestaje da vaţi Odluka o metodologiji izrade i 

donošenja programa rada i izvještaja o radu Vlade Kantona 

Sarajevo i kantonalnih organa ("Sluţbene novine Kantona 

Sarajevo", br. 29/12. 11/17 i 8/18). 

XV 

Odluka o dopunama Odluke o metodologiji izrade i 

donošenja programa rada i izvještaja o radu Vlade Kantona 

Sarajevo i kantonalnih organa ("Sluţbene novine Kantona 

Sarajevo", broj 32/22) ne primjenjuje se na programe rada i 

izvještaje o radu Vlade Kantona Sarajevo i kantonalnih organa 

za 2022. godinu, a primjenjuje se poĉev od planiranja, izrade i 

donošenja godišnjih programa rada i godišnjih izvještaja o radu 

Vlade i kantonalnih organa za 2023. godinu. 

XVI 

(Sadrţaj Preĉišćenog teksta) 

Preĉišćeni tekst Odluke o metodologiji izrade i donošenja 

programa rada i izvještaja o radu Vlade Kantona Sarajevo i 

kantonalnih organa obuhvata: Odluku o metodologiji izrade i 

donošenja programa rada i izvještaja o radu Vlade Kantona 

Sarajevo i kantonalnih organa ("Sluţbene novine Kantona 

Sarajevo", broj 23/21). Odluku o izmjenama Odluke o 

metodologiji izrade i donošenja programa rada i izvještaja o 

radu Vlade Kantona Sarajevo i kantonalnih organa ("Sluţbene 

novine Kantona Sarajevo", broj 52/21) i Odluku o dopunama 

Odluke o metodologiji izrade i donošenja programa rada i 

izvještaja o radu Vlade Kantona Sarajevo i kantonalnih organa 

("Sluţbene novine Kantona Sarajevo", broj 32/22) u kojima je 

naznaĉen dan njihovog stupanja na snagu. 

XVII 

(Objavljivanje Preĉišćenog teksta) 

UtvrĊeni Preĉišćeni tekst Odluke o metodologiji izrade i 

donošenja programa rada i izvještaja o radu Vlade Kantona 

Sarajevo i kantonalnih organa objavit će se u "Sluţbenim 

novinama Kantona Sarajevo", nakon što Vlada Kantona 

Sarajevo izvrši njegovu verifikaciju. 

Broj 09-02-49643-1/22 

22. decembra 2022. godine 

Sarajevo 

Po ovlaštenju Vlade Kantona 

Sarajevo 

Adis Bisić, s. r. 

Na osnovu ĉlana 26. i 28. stav (2) Zakona o Vladi 

Kantona Sarajevo ("Sluţbene novine Kantona Sarajevo", broj 

36/14 - Novi preĉišćeni tekst i 37/14 - Ispravka) i ĉlana 11. stav 

(2) Zakona o privatizaciji preduzeća ("Sluţbene novine 

Federacije BiH", broj 27/97, 8/99, 32/00, 45/00, 54/00, 61/01, 

27/02, 33/02, 28/04, 44/04, 42/06 i 4/09), Vlada Kantona 

Sarajevo, na 107. sjednici odrţanoj 22.12.2022. godine, 

donijela je 

ODLUKU 
O DAVANJU SAGLASNOSTI ZA PRODAJU IMOVINE 

KANTONALNOG JAVNOG KOMUNALNOG 

PREDUZEĆA "PARK" D.O.O. SARAJEVO U 

REPUBLICI HRVATSKOJ, DUBROVNIK, NASELJE 

KOMOLAC 

I 

Odobrava se prodaja imovine Kantonalnog javnog 

komunalnog preduzeća "PARK" d.o.o. Sarajevo u Republici 

Hrvatskoj, Dubrovnik, naselje Komolac, i to nekretnine: 

- k.ĉ. zgr. 114, poslovni objekat površine 141 m², k.ĉ. 

zgr. 115, poslovni objekt, površine 28 m² i k.ĉ. 218, 

oranica, bez iskazane površine, ukupno iskazano u 

zemljišnoj knjizi 169 m², sve upisano u z.k. uloţak 

43, KO Komolac, vlasniĉki dio 1/1 Općenarodna 

imovina sa upisanim organom upravljanja 

Komunalno preduzeće "PARK" Sarajevo, sa 

zabiljeţbom zabrane raspolaganja i opterećenja 

nekretnina u ovom ZK ulošku po osnovu Uredbe RH 

kl. 940-01/91-01/05 od 17.07.1991. godine (NN 

36/91), bez tereta. 

Navedene ĉestice u katastru odgovaraju k.ĉ. 114, poslovna 

zgrada (objekt) površine 141 m², k.ĉ. 115, pomoćni objekt, 

površine 28 m² i k.ĉ. 218, dvorište, površine 730 m², ukupne 

površine 899 m², udio 1/1 Kantonalno javno komunalno 

preduzeće "PARK" d.o.o., Patriotske lige br. 58, 71 000 

Sarajevo (vlasnik), upisano u PL br. 400 KO Komolac. 

II 

Prodaja nekretnina iz taĉke I ove odluke izvršiti će 

metodom aukcije u maloj privatizaciji po poĉetnoj cijeni od 

282.336,33 EUR što u protuvrijednosti iznosi 552.201,86 KM, 

utvrĊenoj po nalazu sudskog vještaka i procjenitelja od 

15.03.2022. godine, a postupak prodaje provest će Kantonalna 

agencija za privlaĉenje investicija i privatizaciju u skladu sa 

ovom Odlukom i Pravilnikom o postupku prodaje imovine i 

dionica ili udjela preduzeća ("Sluţbene novine Federacije BiH", 

broj 28/5 - Preĉišćeni tekst, 53/07 i 76/09). 

III 

Nekretnine iz taĉke I ove odluke se prodaju u pravno i 

fiziĉki zateĉenom stanju "viĊeno - kupljeno". Prodavac KJKP 

"Park" d.o.o. Sarajevo i Kantonalna agencija za privlaĉenje 

investicija i privatizaciju koja provodi postupak prodaje 

nekretnina ne odgovaraju za bilo kakve pravne nedostatke, niti 

druge eventualne nedostatke koji se mogu pojaviti poslije 

prodaje. 

IV 

Budući Kupac preuzima sve obaveze i odgovornosti 

uknjiţbe prava vlasništva na nekretninama iz taĉke I ove 

odluke, a Prodavac i Kantonalna agencija za privlaĉenje 

investicija i privatizaciju neće se smatrati odgovornim za bilo 

kakve eventualne probleme koji se mogli pojaviti prilikom 

uknjiţbe. 


